


immikkut ginnutigineqartut Naalakkersuisoqgarfimmi suliarineqartarput ginnuteqgaatilli
sinneri kommunit saaffiginnittarfiisigut pineqarsinnaalerlutik.

Apeqqut 3.

Aningaasanut Inatsit 2017-imoortoq ilutigalugu kommunet bloktilskudiat 0,5 mio.
kr.-inik qaffanneqarput, soorlumi UKA16/23 akuersissutigineqarmalli suli
maannamut nalunaarusiortoqarsimanngitsoq.

Akissut:

Inatsisartut aalisarneq pillugu inatsisaat nr. 28, 28. november 2016-imeersoq paragraf 14
immikkoortogq 5 naapertorlugu aalisarnermut akuersissutit kommunit allaffiinit tunniun-
neqarsinnaanissaat pisinnaalerpoq. Nalunaarummilli aamma siunnersuusiortoqarpoq
akuersissutinik tunniussisinnaanermut pisinnaatitsissummik ilagartoq taannalu uper-
naami atuuttussanngornissaa sulissutiginegarluni.

Aallaaniarsinnaanermut akuersissutit tunniunneqarsinnaaneri pillugit aallaaniarneq
piniarnerlu pillugit inatsimmi aamma Sunngiffimmi aallaaniarsinnaanermut allagartat
pillugit Namminersorlutik Oqartussat nalunaarutaat nr. 14, 30. december 2014-imeersoq
§ 5-imi aamma Inuussutissarsiutigalugu piniarsinnaanermut allagartat pillugit Nam-
minersorlutik Oqartussat nalunaarutaat nr. 13, 30. december 2014-imeersoq § 4-mi
atuarnegarsinnaapput.

Apeqqut 4.

Naalakkersuisunut aamma nassuiaatigeqquneqgarpoq kommunenut tapiissutit
qulaani pineqartut aammalu UKA16/23-imi pisortanut aningaasatigut
sinniutigisassaat qanoq imminut attuumanersut.

Akissut:

Naalakkersuisut isumagarput kommuninut aningaasaliissutit allanngortinnegarneri,
UKA16/123-imilu aningaasat pineqartut kinguneranut attuumassuteqanngitsut.
UKA16/123-imi taamaallaat allaaserineqartoq tassaavoq kommunit aalisarsinnaanermut
akuersissutinik inuussutissarsiutigalugu aamma sunngiffimmi allagartanik tamakkiisumik
tunniussisalerpata, tamatumunnga aningaasat ganoq kinguneqarnissaasa ilimagineqar-
sinnaaneri tamatumani pineqarluni. Tamannalu UKA16/123-imi samminegartumut
tunnganngilaq.

Inussiarnersumik inuulluagqusillunga

Nikkulaat Jeremiassen
Aalisarnermut, Piniarnermut Nunalerinermuilu Naalakkersuisoq



SIUMIUT
INATSISARTUT
Den. 24. januar 2019

Inatsisartut suleriaasiat § 37 malillugu, naapertorlugu matumuuna Naalakkersuisunut apeqqutit
imaattut sagqqummiuppakka:

Naalakkersuisunut apeqqutit:

1. Naalakkersuisut suli siunniussaqarpat aalisarnermut akuersissutit suliassatut
isigalugu kommunenut tunniutissallugu?
Akisussaaffik kommunenut nuussorniarnera sumummita killippa?

3. Aningaasanut Inatsit 2017-imoortoq ilutigalugu kommunet bloktilskudiat 0,5 mio. kr.-
inik gaffanneqarput, soorlumi UKA16/23 akuersissutigineqarmalli suli maannamut
nalunaarusiortoqarsimanngitsoq.

4. Naalakkersuisunut aamma nassuiaatigeqquneqarpoq kommunenut tapiissutit qulaani
pineqartut aammalu UKA16/23-imi pisortanut aningaasatigut sinniutigisassaat qanoq
imminut attuumanersut.

(Inatsisartunut ilaasortaq, Henrik Fleischer, Siumut)

Tunngaviliineq:

UKA 16/123 Inatsisartuni akuersissutigineqarmat Naalakkersuisut piginnaanilerneqarput
nalunaarusiornikkut aalisarnermut akuersissutit allaffissornikkut ingerlanneqarnerat kommunenut
tunnijutissallugu. Tamatumap malitsigisaanik aningaasaqarnermut inatsimmi 2017-imoortumi 0,5
mio. kr. immikkoortinneqarput. Taamaalillutik kommunet akisussaaffimmik tigusinerminni
aningaasartuuteqarnerunissaat qulakkeerneqarmat. Aningaasatigut nalimmassaaneq suliassamut
tunniunniakkamut naapertuutinngimmata, ilimagivara aalisarnermut akuersissutit ilaannai
kommunenut tunniussuunneqarniartut.

Kissaatigaara apeqqutima ullut suliffiusut 10 ingerlanerani akineqassasoq.



